
1. Իրավական ակտի ընդունման անհրաժեշտությունը (նպատակը)
«Հայաստանի Հանրապետության կառավարության 2006 թվականի նոյեմբերի   2-ի N 1911-Ն որոշման մեջ փոփոխություն կատարելու մասին» կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է ՀՀ Գեղարքունիքի մարզի Սևանի տարածաշրջանում գործող «Սևանի բժշկական կենտրոն» փակ բաժնետիրական ընկերությանը ներկայում պատկանող  հողատարածքները, այդ թվում մասնաշենքերը, նոր շենք տեղափոխվելուց հետո տնտեսական զարգացման և ներդրումների նախարարության պետական գույքի կառավարման կոմիտեին հանձնելու  անհրաժեշտությամբ:

 2. Ընթացիկ իրավիճակը և խնդիրները
Կառավարության 2006 թվականի նոյեմբերի 2-ի N 1911-Ն որոշման N 4 հավելվածի «IV. Սևանի տարածաշրջան» բաժնի 9-րդ կետի համաձայն նախատեսվում է մինչև 2019 թվականի ավարտը «Սևանի բժշկական կենտրոն» փակ բաժնետիրական ընկերության պոլիկլինիկական մասնաշենքի հարևանությամբ կառուցել և շահագործման հանձնել բժշկական կենտրոնի նոր հիվանդանոցային մասնաշենքը, որտեղ կտեղակայվեն բժշկական կենտրոնի բոլոր հիվանդանոցային ծառայությունները: Իսկ 10-րդ կետի համաձայն նախատեսվում է` «Սևանի բժշկական կենտրոն» փակ բաժնետիրական ընկերության նոր հիվանդանոցային մասնաշենքի կառուցումից հետո, ընկերության կանոնադրական կապիտալի նվազեցման արդյունքում ազատել և առողջապահության նախարարության «Սևանի հոգեբուժական հիվանդանոց» փակ բաժնետիրական ընկերությանը սեփականության իրավունքով հանձնել «Սևանի բժշկական կենտրոն» փակ բաժնետիրական ընկերության հողատարածքները`  շուրջ 2,165 հեկտար մակերեսով, հիվանդանոցային երկու մասնաշենքերը 2155,5 քառ. մետր և 1086,2 քառ. մետր մակերես տարածքներով, պահակատան մասնաշենքը` 33,0 քառ. մետր մակերես տարածքով, էլեկտրական ենթակայանի մասնաշենքերը` 52,6 քառ. մետր մակերես տարածքով և դիարանի շենքը` 78,6 քառ. մետր մակերես տարածքով: 
Ներկայում գույքը և հողատարածքները գտնվում են «Սևանի բժշկական կենտրոն» փակ բաժնետիրական ընկերության հաշվեկշռի վրա և այն տեղ են տեղակայված Սևանի բժշկական կենտրոնի բոլոր ծառայությունները («Սևանի հոգեբուժական հիվանդանոց» փակ բաժնետիրական ընկերությունը դեռևս հանձնված չեն): Մինչև տարեվերջ նախատեսվում է ավարտին հանձնել Սևանի բժշկական կենտրոնի նոր մասնաշենքի կառուցումը, այնուհետև հողատարածքները կհանձնվեն պետական գույքի կառավարման կոմիտեին: 
Միևնույն ժամանակ առողջապահության նախարարության ենթակայության «Սևանի հոգեբուժական հիվանդանոց» փակ բաժնետիրական ընկերությունը հոգեկան խնդիրներ ունեցող պացիենտների բժշկական օգնությունը և սպասարկումն իրականացնում է հոգեբուժական հիվանդնանոցին պատկանող տարածքներում, ուստի լրացուցիչ մասնաշենքերում ծառայությունը ծավալելու անհրաժեշտություն չկա: 

3.  Կարգավորման նպատակը և բնույթը
Իրավական ակտի նախագծի նպատակն է մինչև 2019 թվականի ավարտը «Սևանի բժշկական կենտրոն» փակ բաժնետիրական ընկերության նոր հիվանդանոցային մասնաշենքը  շահագործման հանձնելուց հետո, ընկերության հողատարածքներն ազատել և հանձնել տնտեսական զարգացման և ներդրումների նախարարության պետական գույքի կառավարման կոմիտեին, այլ ոչ թե «Սևանի հոգեբուժական հիվանդանոց» փակ բաժնետիրական ընկերությանը: 
Հարկ է համարվում նշել, որ վերոնշյալ տարածքները գտնվում են Սևանա լճի ափամերձ գոտու հարևանությամբ և կարող են օգտագործվել հանրային նպատակներով: 
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է առողջապահության նախարարության մասնագետների կողմից:

5. Ակնկալվող արդյունքը
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն կատարելու մասին» կառավարության որոշման նախագծի ընդունումը կնպաստի  «Սևանի բժշկական կենտրոն» փակ բաժնետիրական ընկերության  կողմից մինչև 2019 թվականի ավարտն ազատմանն ենթակա տարածքների խիստ նպատակային օգտագործմանը:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն կատարելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
4

